Nafarroako Parlamentuko Mahaiak, 2009ko martxoaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Paula Kasares Corrales andreak aurkeztutako gaurkotasun handiko galdera, OLT/EDU izateko lanpostu hutsak betetzeko deialdian hizkuntzak jakitearen balorazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2009ko martxoaren 30ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Paula Kasares andreak, Legebiltzarreko Erregelamenduan ezarritakoaren babesean, gaurkotasun handiko galdera hau aurkeztu du, Osasuneko kontseilariak Legebiltzarraren hurrengo Osoko Bilkurarako:

Apirilaren 3ko 547/2008 Ebazpenaren bidez onetsi zen Osasunbidea-Nafarroako Osasun Zerbitzuan OLT/EDU izateko 321 lanpostu hutsak betetzeko deialdia eta iragan astean egin zen lanpostu hutsak hautatzeko lehen itzulia. Nola azaltzen du Osasuneko kontseilari andreak ingelesa, frantsesa eta alemana jakitea baloratu izana, baina euskara jakitea soilik 2 lanpostutan baloratu izana?

Iruñean, 2009ko martxoaren 26an

Foru parlamentaria: Paula Kasares Corrales

